
«Құмкөл» БМАС-та екі резервуардың құрылысы аяқталды 
 

«ҚазТрансОйл» АҚ Жезқазған мұнай құбыры басқармасының «Құмкөл» бас мұнай 
айдау станциясында (БМАС) әрқайсысының көлемі 10 мың текше метр болатын №5 

және №6 тік болат резервуарларының құрылысын аяқтады. 

Жобаны іске асыру нәтижесінде «Құмкөл» БМАС резервуарлар паркі 40 мыңнан 60 мың 
текше метрге дейін ұлғайтылды. Қосымша сыйымдылық станцияның мұнайды қабылдау 

және тапсыру жөніндегі технологиялық мүмкіндіктерін кеңейтеді. 

Жаңа резервуарлар заманауи бақылау-өлшеу аспаптары және автоматика 

жүйелерімен, түптік шөгінділерді шаю, автоматты өрт сөндіру және дабыл беру 
жүйелерімен, сондай-ақ атмосфераға шығарылатын ластаушы заттардың көлемін 
азайтуға арналған газ теңестіру жүйесімен жабдықталған. 

Резервуарлардың металл конструкцияларын коррозиядан қорғау үшін резервуар 
түбінің астына орналастырылған ұзын иілгіш анодтар, сондай-ақ түптің ішкі бетін және 

қабырғаларын қорғауға арналған протекторлар қолданылды. Бұдан бөлек, 
резервуарлардың ішкі және сыртқы беттеріне заманауи антикоррозиялық 
материалдарды пайдалана отырып сырлау жұмыстары жүргізілді. 

Атап айту керек, құрылыс барысында қолданылған жабдықтар мен өнімдердің басым 
бөлігі Қазақстанда шығарылған. Олардың қатарында тік болат резервуарлар, кабель 

төсеуге арналған заттар, ысырмалар, электр оқшаулағыштар, сондай-ақ бояу 
материалдары бар. Осылайша, жоба аясында отандық өнім үлесі шамамен 95%-ды 
құрады. 

Екі жаңа резервуардың құрылысының аяқталуы «ҚазТрансОйл» АҚ өндірістік 
инфрақұрылымды жаңғырту, технологиялық нысандардың сенімділігін арттыру және 

магистральдық мұнай құбыры жүйесінің тұрақты жұмысын қамтамасыз ету 
бағытындағы жүйелі жұмысының бір бөлігі. 

 

«ҚазТрансОйл» АҚ – магистральдық мұнай құбырлары бойынша ұлттық оператор. 
«ҚазМұнайГаз» ҰК АҚ тобына кіреді. Ұзындығы 5,2 мың км магистральдық мұнай 
құбырларының әртараптандырылған желісіне ие, ұзындығы 5 мың км астам өзге 
ұйымдардың құбырларына қызмет көрсету бойынша операторлық қызметтер көрсетеді. 

 

«ҚазТрансОйл» АҚ 

жұртшылықпен байланыс  
және ішкі коммуникациялар басқармасы  


